
శృంగారనైషధము










		
మహనీయలావణ్యమధువు నెమ్మనముల

        నాకంఠముగఁ గ్రోల నవనిభుజులు



	 





	తే.	
నలుఁ బ్రసూనచాపంబున గెలువలేని

యంగభవునకు శక్రబాణాసనంబు

బహువిభూషణరత్నశోభామిషమునఁ

దాను గల్పించుచంద మందంబు నొంద.

	మహాస్రగ్ధర.	
చతురత్వం బొప్పఁగా నప్సరస లుభయపార్శ్వంబుల బాడుచున్ రాఁ

జతురంతస్వైరయానస్థ యయి తరుణి యాస్థానముం జొచ్చి వచ్చెన్

శతపత్త్రాక్షీకరాబ్జోచ్చలితధవళరుక్చామరాళీమరాళీ

కృతలీలాలాస్యకేళీకిసలయితకలాఖేలనం బొప్పు మీఱన్.

రాజులు దమయంతిసౌందర్యమున కచ్చెరు వందుట




	సీ.	
దవ్వుదవ్వులఁ గన్ను తనివి పోవఁగఁ జూచి

        పరమాద్భుతం బాత్మఁ బాదుకొల్పి

సకలాంగకంబులు జాదుకోఁ బులకించి

        చే యొకించుక యెత్తి చిట్ట మిడిచి

కదియ నాసాశిఖాగ్రమునఁ దర్జని మోపి

        మూర్ధంబు గంపితంబుగ నొనర్చి

కడఱెప్ప లొరయంగఁ గనుఁదమ్ము లరమోడ్చి

        బొమదోయి యొక్కింతపొడవు సేసి

